
Partsbrev - Ekstern revisor ny konkurranse - Fullmakt til kontrollutvalet 
 
 
Vedlagt melding om vedtak frå kontrollutvalet si behandling 09.09.2020 i sak 23/20 Ekstern revisor ny 
konkurranse – Fullmakt til kontrollutvalet. Saka skal til endeleg behandling i kommunestyret.  
 
 
 
Med helsing 
 
 
Hogne Haktorson Einar Kåre Ulla 
kontrollsjef seniorrådgjevar 
 
 
Brevet er elektronisk godkjent og har difor inga handskriven underskrift 
 
 
 
 
Kopi til: 
Leiar i kontrollutvalet 

Saksgang 
Utval Utv.saksnr. Møtedato 

Kontrollutvalet i Vaksdal kommune 23/20 09.09.2020 

 

Ekstern revisor ny konkurranse - Fullmakt til kontrollutvalet 
 
Vedtak frå kontrollutvalet 09.09.20 
 
Forslag til innstilling 
 

 Kommunestyret gjev kontrollutvalet fullmakt til å gjennomføre ny konkurranse i høve val av 
revisor for Vaksdal kommune. Tidsramma må leggjast slik at den som vert valt ut frå 
konkurransen, er revisor fom. 01.07.2021. Fullmakta omfattar gjennomføring av heile 
prosessen, herunder: 

 
 

 Utarbeiding og godkjenning av tilbodsdokument 
 Knytte til seg naudsynt hjelp. 
 Vurdera mottekne tilbod og innstilla overfor kommunestyret på val av revisor. 

  
  

 
 
 
Saksprotokoll  09.09.2020 - Kontrollutvalet i Vaksdal kommune 
 
Handsaming i møte 
Forslag til innstilling vart samrøystes vedteke. 
Innstilling 
Kommunestyret gjev kontrollutvalet fullmakt til å gjennomføre ny konkurranse i høve val av revisor for 
Vaksdal kommune. Tidsramma må leggjast slik at den som vert valt ut frå konkurransen, er revisor 
fom. 01.07.2021. Fullmakta omfattar gjennomføring av heile prosessen, herunder: 

 
 

 Utarbeiding og godkjenning av tilbodsdokument 
 Knytte til seg naudsynt hjelp. 
 Vurdera mottekne tilbod og innstilla overfor kommunestyret på val av revisor. 

 
 
 
Samandrag 

Det er kommunestyret sjølv som vel revisor for kommunen. Vedtaket vert gjort etter innstilling frå 
kontrollutvalet, som gjennomfører prosessen fram til val av revisor.  
 
 
 
Hogne Haktorson Einar Kåre Ulla 
Kontrollsjef seniorrådgjevar 
 
 
Saksframlegget er godkjent elektronisk og har difor inga handskriven underskrift 

Saksutgreiing 
 
Bakgrunn for saka 
 
Vaksdal kommune nyttar konkurranseutsetting av revisjonstenestene. Noverande avtaleperiode for 
revisjonstenester for  kommunen gjeld til og med revisjon av rekneskapen for 2020, det vil seie til og 
med 30.6.2021. Frå 1.7.2021 må revisor for ny avtaleperiode vere på plass. Det er dermed på tide med 
oppstart av prosess med ny konkurranse i høve kjøp av revisjonstenester. Det vert tilrådd at 
kommunestyret gjev kontrollutvalet nokre fullmakter gjeldande denne konkurransen. 
 
Vedtakskompetanse 
 
Det er kontrollutvalet som har vedtakskompetanse til å gjennomføre prosess med 
konkurranseutsetting av revisjonstenestene og lage innstilling til kommunestyret på val av revisor, 
medan det er kommunestyret sjølv som gjer vedtak, jf. kommunelova § 24-1. 
 
Vurderingar og verknader 
 
Kommunelova § 24-1 omhandlar val av revisor. Det står mellom anna dette: 

«Kommunestyret og fylkestinget velger selv revisor. Vedtaket treffes etter innstilling fra 
kontrollutvalget.» 

Når lova nyttar formuleringa «kommunestyret selv», inneber det at avgjerda ikkje kan delegerast.  

Kontrollutvalet er av lovgjevar tildelt ein sentral plass i denne prosessen i og med at kommunestyret 
skal gjere vedtak etter innstilling frå utvalet. Det er sekretariatet til kontrollutvalet som førebur saka for 
kontrollutvalet jamfør forskrift om kontrollutvalg og revisjon § 7: 

«Sekretariatet skal forberede sakene for kontrollutvalget og påse at de sakene som behandles 
av kontrollutvalget, er forsvarlig utredet. Sekretariatet skal også påse at kontrollutvalgets vedtak 
blir iverksatt.» 

Ny kontraktsperiode skal starte frå 1.7.2021. For at ein skal rekke å kome gjennom alle stega i  
innkjøpsprosessen innan den tid må arbeidet starte opp relativt raskt, og det er heilt avgjerande for 
gjennomføringa at kontrollutvalet får tildelt fullmakter for å gjennomføre prosessen.  

 
Konklusjon 
 
Det vert tilrådd å gje fullmakt til kontrollutvalet til å gjennomføre prosessen med konkurranseutsetting 
av revisjonstenestene for Vaksdal kommune, men at det er kommunestyret som til slutt gjer vedtak 
om val av revisor.  

 


